
SOCIEDADE GALEGA
DO MEDIO AMBIENTE

CONVENIO DE COOPERACION ENTRE A SOCIEDADE GALEGA DO
MEDIO AMBIENTE E A DEPUTACION PROVINCIAL DE OURENSE PARA
A PARA A XESTION DAS PLANTAS DE TRANSFERENCIA DE RESIDUOS
SOLIDOS URBANOS NA PROVINCIA DE OURENSE

MEMORIA XUSTIFICATIVA

O Presidente da Sociedade Galega do Medio Ambiente, S.A.

DECLARA:

Que esta Sociedade ten previsto formalizar coa Deputacion Provincial de Ourense o
instrumento convencional arriba referido por un periodo de vixencia que abrangue un

periodo de catro anos dende o 1 de xullo de 2017.

Antecedentes

Dentro do Plan Xeneral de Residuos Sélidos de Galicia 1999-2009 (DOG 4 de xufio do
1999) estableciase unha planificacion das instalaciéns de tratamento necesarias para
cumprir os seus obxectivo segundo a andlise da situacion da xestion de residuos en
Galicia e as previsions de futuro nese momento.

Nun primeiro momento planificouse a construcion de catro plantas de transferencia de
residuos na provincia de Ourense a realizar e xestionar por SOGAMA das que se
construiron duas (unha en San Cibrao das Vifias e outra na Ria). Nembargante, dos
diferentes estudios e andlises realizados e sobre a base da dispersién poboacional
detectouse que resultaba mais eficiente e econdmico a construcion de microplantas que
reduciran as distancias maximas de transporte de lixo dende os puntos de recollida as

plantas de transferencia executadas por SOGAMA.



En setembro do ano 2002 asinouse un convenio entre a Deputacion Provincial de

Ourense, a Conselleria de Medio Ambiente da Xunta de Galicia e a mercantil

SOGAMA na que se estableceu a obriga por parte da Deputacién da construcién de

once microplantas de transferencia de residuos sélidos urbanos na provincia de Ourense

e a obriga de SOGAMA de asumir a sua explotacion. A Deputacion Provincial de

Ourense, en execucion do Plan Provincial de Xestion de Residuos Solidos Urbanos

financiado con cargo ao Fondo de Cohesion, construiu once microplantas de

transferencia de residuos sélidos urbanos na provincia de Ourense contando cos

preceptivos titulos habilitantes para a realizacion da sta actividade. Son as seguintes:

PLANTA AMBITO TERRITORIAL

O Carballifio Beaiz, Boboras, O Carballifio, Irixo, Maside, Pifior, Punxin, San Amaro e San
Cristovo de Cea

O Ribeiro Arnoia, Avion, Beade, Carballeda de Avia, Castrelo de Mifio, Cenlle,

Cortegada, Leiro, Melon e Rivadavia

Terra de Celanova

A Bola, Celanova, Cartelle, Gomesende, A Mera, Padrenda, Pontedeva,

Quintela de Leirado, Ramiras e Verea

A Limia Baltar, Os Blancos, Porqueira, Rairiz de Veiga, Sandiés, Sarreaus, Trasmiras,
Vilar de Santos e Xinzo de Limia (Calvos e Randin), (Vilar de Barrio)

Monterrei Castelo do Val, Cualedro, Laza, Monterrei, Oimbra, Verin e Vilardevos

Santa Agueda Amoeiro, Coles, A Peroxa e Vilamarin

Ourense Bafios de Molgas, Esgos, Maceda, Montederramo, Nogueira de Ramuin, Paradaj
do Sil, A Teixeira, Xunqueira de Ambia e Xunqueira de Espadafiedo, (Vilar de
Barrio), (Castro Caldelas)

Navea-Bibei Castro Caldelas, Chandreza de Queixa, Manzaneda, A Pobra de Trives e San|
Xoén de Rio

Baixa Limia Bande, Calvos de Randin, Entrimo, Lobeira, Lobios e Muifios

Conxo-Frieiras

A Mezquita, A Gudifia, Rios e Vilarifio do Conso

\iana do Bolo

Viana do Bolo e (A Veiga)




Posteriormente, no ano 2004 e en substitucion do anterior, a Deputacion asinou outro
convenio con SOGAMA na que a Deputacién cedia a SOGAMA 0s equipos e
instalacions necesarios para a realizacion das operacions de transferencia de residuos
(once microplantas tipo T2 e T3 totalmente equipadas) e tres cabezas tractores con
semiremolque cos seus colectores de transporte e SOGAMA explotaba as instalacions
cedidas asumindo a utilizacion e mantemento dos bens, equipos e instalacions cedidas
soportando os custos da explotacién e mantemento.

Unha das condicions do convenio do ano 2004 era que SOGAMA se facia cargo da
xestion das microplantas sempre que os concellos aos que se lle presta o servizo non
tiveran débedas con ela, requisito que non se cumpriu. Isto motivou que o pleno da
Corporacién Provincial na sua sesion ordinaria de 28 de abril de 2006 declarara como
servizo publico supramunicipal de competencia provincial a prestacion do servizo de
transferencia de residuos solidos urbanos a través das microplantas de transferencia de
ambito supramunicipal da sUa titularidade. Esta delegacion podia deixarse sen efecto no
caso de que a Deputacion Provincial chegase a un acordo para a transferencia das
microplantas 8 SOGAMA.

O mesmo oOrgano de goberno delegou a xestion das microplantas nas mancomunidades
as que pertenzan a maior parte dos municipios definidos no seu &mbito territorial o que
propiciou a posta funcionamento e a xestion do sistema ainda que SOGAMA soamente
asumird a loxistica de transporte entre esas microplantas e as construidas por
SOGAMA.

Do seguimento realizado constatouse a reducion dos gastos de loxistica e o aforro na
construcion, xestion e mantemento de duas ecoplantas das catro inicialmente previstas
chegando & conclusion de que melloraba a eficiencia da xestion e a eficacia econdémica
o feito de que a Deputacion xestionara (directa ou indirectamente) as microplantas e
SOGAMA aboara unha determinada cantidade por cada tonelada transferida.

Baixo este principios asinouse un Convenio de Colaboracion entre a Deputacion e
SOGAMA para a xestion das microplantas de transferencia de residuos sélidos urbanos
da provincia de Ourense no ano 2010 cunha vixencia de catro anos que se prorrogou por

acordo do Pleno Provincial de 27 de decembro do 2013. Neste convenio a Deputacién



Provincial de Ourense cedialle trinta e sete colectores de alta capacidade para transporte
de lixo por estrada a SOGAMA e mantifia a xestién do funcionamento das microplantas
da sua titularidade mentres que SOGAMA debia destinar 0s equipos cedidos ao seu uso
no sistema integrado de xestion de residuos sélidos urbanos na provincia de Ourense,
recolle-los residuos tratados nas microplantas provinciais, asumindo a sua titularidade
dende a entrega e aboarlle a Deputacion Provincial de Ourense as cantidades de 2.700
€/unidade, IVE excluido, pola entrega dos 37 colectores e 3,65 €, IVE excluido, por
cada tonelada de lixo entregada.

O vixente Plan Xeneral de Residuos Solidos Urbanos 2010-2020 mantén a planificacion
das instalacions de tratamento actuais na zona sur de Galicia.

Sendo mais vantaxoso o sistema de xestion das microplantas para todos os implicados,
e, en ultima instancia, para os cidadans é polo que se propon un novo convenio de
colaboracion entre esta Administracion e a mercantil autonémica SOGAMA ao mellorar
a eficiencia da xestion publica, facilitar a utilizacion conxunta de medios e servizos

publicos e contribuir & realizacion de actividades de utilidade publica.

Finalidade e Obxecto do Convenio. Analise econdémico.

O obxecto do convenio e regula-la cooperacion entre a Deputacion Provincial de
Ourense e SOGAMA para a xestion das once microplantas de transferencia de residuos
solidos urbanos propiedade da Deputacion Provincial que se relacionan no apartado
anterior e que tefien a condicién de bens de dominio publico e servizo pablico.

En relacion 6 impacto econdmico, para realizar o estudo de custos de operacion se debe
considerar que os custos de transferencia tefien dous capitulos ben diferenciados, os
custos de transferencia do lixo en cada unha das plantas e o transporte dende estas ata o
Complexo Medioambiental de Cerceda (CMC).

Respecto ao custo de operacion é evidente que a operacion de duas plantas previstas
inicialmente no plan de residuos é menor que a operacién de once instalaciéns, pero a
vantaxe de que a xestion destas instalacién sexa realizada por persoal da Deputacion

estriba en que o mesmo persoal que ten que atender aos puntos limpos (que non



dependen de SOGAMA e tefien que estar operativos) se encarga paralelamente da
xestion das plantas de transferencia. Deste xeito se reparten os custos do persoal entre as
instalaciéns que dependerian de Sogama e outras instalaciéns anexas que dependen da
Deputacion. O estudo de custos que fai a Deputacién de Ourense das once instalacions

de transferencia resimese no seguinte cadro:

CUSTO DA TM DE LIXO TRANSEERIDA
HCONCEPTO HHTOTAIS

Transferencia anual 42.561 Tm/ano

Personal 11.200,17 €/mes134.402,00 €
E.Eléctrica 2.822,00 €/mes 33.864,00 €
Serv. Mcps 171,33 €/mes  2.056,00 €
ED Comunicios 183,70 €/mes 2.204,40 €
gﬁ Mtto. Prev. 3.266,67 €/mes 39.200,00 €
& |Mito. Corrtv. (833,33 €/mes  10.000,00 €
S |lInspc. Basc. [458,33 €/mes  5.500,00 €
% Inspc. Elec. 561,37 €/mes 6.736,40 €
Custo anual 233.962,80 €
€ por Tm transferida 5,50 €/Tm

Deste custo a Deputacion de Ourense asume a cantidade de 0,75 euros por tonelada,
asumindo SOGAMA como compensacion a Deputacion o resto do custo de operacién

das plantas, isto é 4,75 euros por tonelada, o que é un importe inferior ao que



actualmente estd aboando ao xestor que actualmente xestiona a rede de plantas de

transferencia propias de SOGAMA.

Tendo en conta unha estimacion de 43.000 toneladas de residuos ao ano xestionadas nas
once instalacions de transferencia, o importe estimado do convenio para SOGAMA e de

817.000 euros se IVE para os catro anos de duracion.

Ademais, segundo os datos que tamén se reflicten na memoria da Deputacion, a
estimacion de kilémetros de transporte dende as once plantas de transferencia ata o
CMC e de 859.169 Km/anuais, mentres que dende as duas instalacions que en su
momento tifia previstas construir SOGAMA serian 878.540 km./anuais, 0 que tamén

supdn aforro, pudendo mencionar tamén o efecto positivo sobre o medio ambiente.

Fundamentacion do instrumento convencional:

Como xa se adiantou nos antecedentes e no apartado anterior, o convenio de
colaboracién sup6n avantaxes para as ddas entidades asinantes das que para SOGAMA

se poden destacara as seguintes:

e Se reduce os custos de loxistica que debe soportar no caso de que tivese que
construir as dldas ecoplantas previstas inicialmente asi como o aforro nos custes
de construcion e inversion.

e Se reduce o numero de kildmetros para o transporte de residuos, 0 que supon
ademais un menor impacto medio ambiental.

e Ao asumir a deputacion parte dos custos de xestion das sUas instalacions, se
produce un aforro no importe de operacion e mantemento que actualmente aboa
SOGAMA a o xestor da sua propia rede de plantas de transferencia.

Engadido ao anterior, é preciso destacar o aforro que supon para os concellos, e por
ende para os cidadans, a solucion adoptada pola Deputacion (once plantas en lugar de
duas mais grandes previstas por SOGAMA), pois se reducen considerablemente as

distancias que tefien que percorrer os camions de recollida municipal dos concellos. Isto



ultimo, cobra maior relevancia ao ter en conta a diseminacion poboacional e a

complicada orografia que ten a provincia de Ourense.

Os anteriores antecedentes e finalidade, asi como que os intereses converxentes das
partes asinantes en orden a consecucién do obxecto referido que exclien o animo de
lucro, non poden satisfacerse axeitadamente mediante a celebracion dun contrato dos
contemplados no Texto Refundido da Lei de Contratos do Sector publico, aprobado por
Real Decreto Lexislativo 3/2011, de 14 de novembro, ou doutro instrumento alleo a

natureza estritamente convencional.

Polo exposto, estimase xustificada a utilizacion do instrumento do convenio para
articular as actuacions de referencia, quedando o devandito convenio fora do ambito de
aplicacion do Texto Refundido da Lei de Contratos do Sector Publico (TRLCSP),
aprobado por Real Decreto Lexislativo 3/2011, do 14 de novembro, estando encadrado
0 convenio no suposto de artigo 4.1.d da devandita norma e concorrer 0s requisitos que
se establecen no artigo 12.4 da Directiva 214/24 UE sobre contratacion publica, todo elo
con independencia de que, de acordo co previsto no artigo 4.2 do TRLCSP, lle sexan de
aplicacion os principios desta Lei para resolver as dubidas e lagoas que puidesen

presentarse.

En Cerceda, a 12 de abril de 2017

